38  Aldiri. Arkitekfura eta abar

Zorrotzaurerako 5 N
Lop

LABURPENA: Bilboko metropoliaren hainbat irudi, Zorrotzau-
rreko industria-eremua leheneratzeko proposamenen arabera,
hiri-zatia antolatzeko aravak eta oinarriak definituz batzuek,
eta besteek hiri-arkitektura eredutan oinarritutako hiri-proiek-
tu bat garatuz.

Bilbo hiriaren garapena bereziki sustatu izan dute itsas mer-
kataritzari lotutako jarduerek hasiera batean, eta ondoren,
itsasadarrean kokatu ziren industriek. Baina, 80ko hamarkada-
ko industria-krisialdiak bultzatu zuen hiriaren birmoldaketa:
industria-hiri izatetik zerbitzu-hiri izatera. Orduan, Bilboko
metropolia egituratzen duen itsasadarraren bi ertzak berranto-
latzeko apustua egin zen, eta ardatz horren erdi-erdian dagoen
Zorrotzaurre, nola ez, bere kokapen estrategikoagatik, giltzarri
gertatu behar, bada!

Hori dela-eta, 1994. urtean Thyssen industria-taldeak egin
zuen lehiaketarako deiak arrakasta handia izan zuen arkitek-
toen artean, gaia erakargarria suertatu baitzen: Zorrotzaurre
penintsula andeatua, non portuko instalazio eta industria
zaharkituak gailentzen ziren, berrantolatzea, eta eremu hura
Bilboko metropoli-barrutian berrintegratzea. Lehiaketa hartara
aurkeztu ziren 79 proposamenetatik, lerro hauetan aztertzeko
begiz jo ditudanak sarituak izan ziren bostak dira.

Proposamenen azterketari heldu baino lehen, nabarmendu
behar da lehiaketan Deustuko ubidea guztiz irekitzea aurrei-
kusten zela, Zorrotzaurre erdi uhartea uharte bilakatzeko. Izan
ere, egun oraindik ere penintsula dugun eremu hori 50eko ha-
markadan hasitako lanak amaitu ez zirelako da hala. Deustuko
ibarretik banantzeko egitasmoa 20ko hamarkadako planoetan
jasota zegoen jada, 30 urte beranduago arte ideia hori erreali-
tate bihurtzeko lanak hasi ez ziren arren.

Deustuko ubidea irekitzeak San Inazioko erribera birdefinitze-
ko aukera ematen zuen, eta hautagai batzuk saiatu ziren San
Inazio auzoaren eta, uretan behera, Zorrotzaurreko irla itxu-
ratzen zuen eskuin besoaren ertzen arteko harremana estutzen;
batzuek hutsuneen bidez, itsasadar-ertzeko pasealeku jarraitua
proposatuz, eta besteek eraikitako bolumenen bidez. Propo-
samen interesgarrienetako batek, Alejandro Riosenak, erabilera
mistoak izango zituzten zenbait eraikin mota aurreikusten zi-
tuen: ekipamenduak, hirugarren sektoreko erabilerak, bi ertzen
artean osagarri izan litezkeen jarduerak, bertan hiri-bizitzak
aukera bat izan zezan. Kevin Lynch hirigile eta idazleak zioen
bezala: ertg bat muga edo hesi bat baino zerbait gebiago izan daiteke,

(1) Lynch, K. (1960): The Image of the City, Harvard-Mif Joinf Center for Urban Sfudies.

v Artikulu Zienfifikoa: Zorrotzaurrerako 5 hiriginfza-proposamen utopiko
A

%intza—proposamem
KO

Maria Iceta

Aldiri 2013 IV. 16, 38-40. ISSN 1889-7185
Jasotze-data: 2013-08-31/ Onarpen-data: 2013-10-04

ABSTRACT: The reader will find several images of metropoli-
tan Bilbao, according to the renewal proposals of the industrial
area of Zorrotzaurre; some define norms and conditions for
the planning of this part of the city, while others develop an
urban project based on models of urban architecture.

ikuspen eta jarraitutasun-baldintza egokiak gertatzen badira, jostura-
lerro bat izan daiteke trukerako, harreman-lerro irekia (1).

Horren harira, beste hautagai batek, Xabier Unzurrunzagaren
taldeak, aurkako ertzaren alde egin zuen apustu, eta haien
ekimena Zorrotzaurreko ezker besoaren ertza Zorrotza eta
Olabeagarekin lotzean zetzan. Itsasadarraren ibilbide naturala
lehortzearekin, Zorrotzaurre zabaltzea lortzen zuten, nola
morfologikoki hala hiri-egitura mailan errotula-funtzioa ber-
matzeko adina entitate izango zuen hiri-zatia eraikiz. Lehor-
tutako ubidearen sestra azpitik antolatuko ziren zerbitzuak,
eta azpiegiturak, metroa barne; eta, eremutik harago luzatuko
zen hiri-ardatz hori, lehenik, labe garaietako instalazioetaraino
—Barakaldoko hiri-bilberaino—, eta aurrerago: Sestaora,
Portugaletera, Santurtziraino iritsiko zen; Nerbioi haranetik
barrena, Kobeta mendiaren hegalak eta itsasadarrak berak
sortutako estugunetik zehar, mendiaren hegalean gainjarritako
zilbor-hestearen antzera, Bilboko hiri-bilbea, itsasadarrean
zehar, itsasoraino luzatuz. Hirien arteko sistema orokorrak
eta ezkerraldeko hiri jarraituen hiri-bilbeak modu arraziona-
lez egituratzea lortzen zuten, metropoliko bide-pasealekua
bururatuz.

Deigarriak dira Juan Daniel eta Diego ]. Fullaondok uhartea-
ren ezker ertzaren erremate gisa ideiatutako parkeen diseinuak,
Bilboko hirigintza-historiaren erreferente oso formalak baitira:
Silvestre Perez arkitektoak proposaturiko Bake portua (2)
(1807. urtean onartua izan zen, baina ez zen gauzatu), eta
bestea, Secundino Zuazok 1922an aurkeztu zuena, Erriipako
kaia eta alde zaharra eraberritzeko (3) proposamena.

Ertz mugatu eta zehaztu horiek pentsatu zituzten proposame-
nei kontrajartzen zaie Dario Gazaporen taldeak aurkeztutakoa;
azken horiek, hiria aldakorra dela sinetsita, hiri-zati horren
egoera metamorfikoa islatzen saiatu ziren. Aditzera ematen
zuten etengabe berregituratzen ari den errealitatea, non ertza
zimurtzen eta luzatzen zen, baldintzei eta beharrei egokituz,
elkarrekiko trukean diren molekulen antzera, bilakatzen ari
den organismo baten antzera; morfologia irregularrak, trans-
formazio-prozesuetatik, interakzioetatik sortuko balira bezala.

(2) Bilbo berriaren proiekfua (1807); Abandoko elizafean Bizkaiko porfua eraikifzea
aurreikusten zen

(3) Usfez. alde zaharreko higiene-baldintzak hobefzeko eta alde zaharraren isolamen-
dua apurfzeko proposafu zen barne-erreforma; hirigune zaharraren bide-diseinu guztia
egokifzera beharfzen zuen, Haussmannek Parisen egin Zuenaren anfzera.









